
CONVENIO DE COLABORACION ENTRE A CONSELLERIA DO MAR E A ASOCIACION
AMICOS PARA O DESENVOLVEMENTO DO PROXECTO EUROPEO “AROUSA LAB:
INVOLUCRAR AS COMUNIDADES LOCAIS EN ENFOQUES INNOVADORES E
SUSTENTABLES NAS AREAS PROTEXIDAS DA RIA DE AROUSA"” PARA CUMPRIR OS
OBXECTIVOS ESTABLECIDOS NO CONVENIO DE FINANCIAMENTO ASINADO CO
PROXECTO A-AAGORA (SUB-GRANT AGREEMENT AO CONTRATO 101093956)

MEMORIA XUSTIFICATIVA

A directora xeral da Direccion Xeral de Desenvolvemento Pesqueiro da Conselleria
do Mar,

DECLARA:

Que esta Direccion Xeral de Desenvolvemento Pesqueiro da Conselleria do Mar ten
previsto formalizar coa asociacion AMICOS (NIF G15747678) o instrumento
convencional arriba referido por un periodo de vixencia dende a data da sua
sinatura e ata o 31 de decembro de 2025.

Que o instrumento convencional ten por obxecto:

e Establecer as bases polas que se rexerd a colaboracion entre a Conselleria do
Mar, a través da Direccion Xeral de Desenvolvemento Pesqueiro, e a
asociacion AMICOS mediante a cal, a devandita asociacion, encargarase de
xestionar a oficina técnica do proxecto e a coordinacion de acciéns de
dinamizacion e mobilizacién da comunidade local na Ria de Arousa conforme
aos anexos técnicos ao convenio de financiamento A-AAGORA, a partir da
achega econdmica establecida, para ese fin, por parte desta direccion xeral.

Que existe converxencia de intereses entre as entidades asinantes en orden &
consecucion do obxecto referido.

Que o instrumento convencional que se pretende asinar se fundamenta no
seguinte:

e Que a Conselleria do Mar ten entre as suas competencias as relativas a
innovacién, a investigacion marifia e as relativas a divulgacién e
transferencia tecnoléxica sobre o mar e a pesca, que executa tanto a través
dos seus propios recursos e programas como en colaboracién con outras
entidades, apoiando as accidns que coinciden cos obxectivos da Conselleria.

e Que a Conselleria do Mar a través da Direccion xeral de Desenvolvemento
Pesqueiro, ten entre as suas competencias os programas de
desenvolvemento das zonas costeiras no marco das cales desenvolveu
numerosos proxectos europeos sobre temas relacionados co mar, a nautica
e o patrimonio maritimo.

A direccion xeral de Desenvolvemento Pesqueiro ademais desenvolve
politicas de fomento do desenvolvemento litoral e pesqueiro con
intervencions en materia de formacién, apoio ao desenvolvemento e
investimentos dotacionais. E por eso que é de alto interese participar en
proxectos que potencien o desenvolvemento sostible da zona litoral dentro
dunha estratexia de diversificacidon de actividades potenciais en cada zona.

e Que AMICOS é unha asociacion, dotada de personalidade xuridica, sen fin de
lucro, e capacidade de obrar para o cumprimento dos fins e o exercicio das
funcidéns que lles estan encomendadas, entre os que se atopan os servizos
de apoio a persoas con discapacidade intelectual.

e Que a asociacibn AMICOS, como co-beneficiaria do contrato de
financiamento asinado co proxecto A-AAGORA, e indicado na cabeceira
deste convenio, estd interesada en prestar apoio na execucién e
mantemento deste proxecto “Arousa-lab”, en concreto, nas actuacions de
dinamizacion dos actores locais para mobilizar a sua participacion en
defensa e promocién da sustentabilidade dos sectores do mar, e para dar
servizos de difusion, divulgacién, adquisicion de cofiecementos e posta en
valor da cultura marifieira a través de actividades inclusivas, e que forman
parte da sUa estratexia organizativa para a inclusion social.

e - Que ambas as partes consideran de interese a colaboracién nas actuacidns
obxecto deste convenio porque contriblen de forma clara a acadar os
obxectivos do proxecto Arousa Lab - rexion asociada de A-AAGORA-
contribuindo & valorizacion do patrimonio cultural e natural, asi como a
promocién de iniciativas innovadoras que promovan a sustentabilidade dos
recursos pesqueiros, marisqueiros, e do litoral.

Que os intereses converxentes das partes asinantes exclien o dnimo de lucro, e non
poden satisfacerse axeitadamente mediante a celebracién dun contrato dos
contemplados na Lei 9/2017, do 8 de novembro, de Contratos do Sector Publico, ou
doutro instrumento alleo & natureza estritamente convencional.

En atencion ao exposto, e a fin de dar cumprimento ao preceptuado no artigo 15.2
da lei 1/2016, de 18 de xaneiro, de transparencia e bo goberno, estimase xustificado

0 recurso a sinatura do instrumento convencional que se pretende, con exclusion
doutras figuras.

E para que conste, asinase esta memoria, en Santiago de Compostela, na data da
sinatura electrénica do presente documento.

A directora xeral de Desenvolvemento Pesqueiro
Maria de los Angeles Vazquez Suarez

Asinado por: VAZQUEZ SUAREZ, MARIA DE LOS

ANGELES
Data e hora: 28/07/2025 13:29:19

Cargo: Directora Xeral

